
KOMMUNIKATIV KOMPETENSIYA - O‘QUVCHINING MULOQOT
MADANIYATINI RIVOJLANTIRISH OMILI
Ollogova O ‘g ‘iljon Mamanazarovna
Buxoro davlat universiteti boshlang ‘ich ta’lim kafedrasi o ‘qituvchisi

Annotatsiya: mazkur maqolada kommukikativ kompetensiyaning nazariy asoslari tahlil qilinib,
chet el olimlarning pedagogik qarashlari bayon qilingan. Kommunikativ, lingvistik va pragmatik
kompetensiyaning o ‘zaro bog ‘ligligi ilmiy jihatdan asoslangan. Bundan tashqari, o ‘quvchilarda
kommunikativ kompetensiyani shakllantirishga xizmat qiluvchi kommunikativ mashqglar va ularning
ahamiyati ochib berilgan.

Kalit so zlar: til ta’limi, kompetensiya, kompetentlik, kommunikativ kompetensiya, pragmatik
kompetensiya, lingvistik kompetensiya, o ‘qish, gapirish, yozish, tinglash, kommunikativ mashqlar.

KOMMYHUKATUBHASA KOMIIETEHIUSA - ®DPAKTOP PA3BUTUSA KYJIBTYPbI
OBIIEHUSA CTYAEHTOB
Onnoxoea Yzunocon Mamanasaposna
byxapckuii 2cocyoapcmeenuwiii ynusepcumem npenooasamenv Kagheopbl HA4AIbHO2O
00pazosanus

Annomayus: 6 OaHHOU cmambe AHAIUZUPYIOMC Meopemuieckue OCHOBbL KOMMYHUKAMUBHOU
KOMNemeHyuu 1 ONUCbIBAromces nedazozuyeckue 83250l 3apybedicHvlx yuenvix. Hayuno obocnosana
83AUMO3ABUCUMOCIb KOMMYHUKAMUBHOMU, SI3b1KOGOU U npazmamuyeckou komnemenmuocmu. Kpowe

COMMUNICATIVE COMPETENCE - A FACTOR OF THE DEVELOPMENT OF THE
CULTURE OF COMMUNICATION OF STUDENTS
Ollogova O ‘g ‘iljon Mamanazarovna
Bukhara State University teacher at the Department of Primary Education

Abstract: this article analyzes the theoretical foundations of communicative competence and
describes the pedagogical views of foreign scientists. The interdependence of communicative, linguistic
and pragmatic competence has been scientifically substantiated. In addition, communicative exercises
are revealed that serve to form the communicative competence of students, and their significance.

Key words: language education, competence, competence, communicative competence, pragmatic
competence, language competence, reading, speaking, writing, listening, communicative exercises.

Kirish. Bugungi kunda dunyoning yetakchi mamlakatlar ta’lim tizimiga oid tajribasini o‘rganish,
tahlil gilish, milliy ta’lim timimizga mos bo‘lgan jihatlarini amaliyotga tatbiq qilish bizdagi ta’lim
tizimini jahon standartlari darajasiga olib chiqish uchun juda muhimdir. Ta’lim sohasidagi islohotlarni
amalga oshirishda dunyoda va jamiyatda bo‘layogan barcha o‘zgarishlarni hisobga olish, ana shu
asosda qilinadigan ishlar mazmunini aniqlash juda muhim.

Ijtimoiy va iqtisodiy hayot, fan va texnikaning ilgarilab ketishi natijasida deyarli barcha
mamlakatda bolalar turli xil gadjetlar va internet ta’sirida ulg‘aymoqdalar. Bu bir tomondan
ularning aqliy rivojlanishi, tafakkurining o‘sishiga ijobiy ta’sir ko‘rsatadi. Ikkinchi tomondan esa
ularni atrofdagilar, tengdoshlarl bilan muloqot j jarayoniga ko* rlnmas to‘siq qo‘yadi. Negakl hozirda
muloqgotning yangi ko‘rinishi “onlayn mulogot” vujudga kelgan. “Onlayn muloqtot”da esa turli xil
tasvir va simvollardan keng foydalanishi natijasida jonli mulogotda muhim ahamiyatga ega bo‘lgan
hissiyot, mimika, pantomimika, ta’sirchanlik kabilar yuzaga chigmaydi. Natijada esa bolalarda
muloqotchanlik ko‘nikmasi juda sekin rivojlanishiga olib kelishi mumkin. Shuning uchun ham
bolalarni erkin va kreativ fikrlaydigan, atrofdagilar bilan qiynalmay muloqot qila oladigan, o‘z ona
tilini sevadlgan o‘zligini anglaydigan, ma’naviy yetuk o‘tkir zehn egalarl qilib tarbiyalash juda
muhim. Ko* zlangan maqsadga erishish uchun milliy o°zligimiz timsoli, ma’naviyatimiz asosi bo‘lgan
ona tilimizga bo‘lgan e’tiborni yanada kuchaytirish, uni rivojlantirish, boyltlsh uchun aniq vazifalarni
belgilab olish olish lozim.

Yuqoridagi fikrlardan anglashimiz mumkinki, til ta’limiga bo‘lgan e’tibor yildan-yilga ortib
bormogqda. Bundan tashqari, boshlang‘ich sinf o‘quvchilarning kreativ fikrlashini rivojlantirish, ularda
muloqotchanlikni tarkib toptirish, har ganday muammoli vaziyatlardan chiqib keta olish ko‘nikmasini
ls{halgllanéirish kabi vazifalar belgilab qo‘yilgan. Bu vazifani bajarishda ona tili fani muhim ahamiyat

asb etadi.

Asosiy gism. Umumiy o‘rta ta’lim muassasalarida “Ona tili” fanini o‘qitishning asosiy vazifasi:
ona tili ta’limi oldiga qo‘yilgan ijtimoiy buyurtma o‘quvchi shaxsini fikrlashga, o‘zgalar fikrini
anglashga va shu fikr mahsulini og‘zaki hamda yozma shaklda savodli bayon qila olishga, ya’ni
kommunikativ savodxonlikni rivojlantirishga o‘rgatishdan iborat [1].

Boshlang‘ich sinflarda o‘quv predmeti sifatida ona tili va o‘qish savodxonligi fanining kiritilishi
esa o‘quvchilarda kommunikativ kompetesiyani shakllantirishda yanada keng imkoniyat yaratdi.

Biz quyida “kommunikativ kompetensiya” tushunchasining paydo bo‘lish tarixi, mazmuni va
pedagog olimlarning fikrlariga to‘xtalamiz.

“Kommunikativ kompetensiya” atamasi ilmiy adabiyotga D.Xayms tomonidan kiritilgan.
O‘tgan asrning 60-70-yillaridan boshlab tilni o‘rganishga doir dastlabki kompetensiyalar kiritila
boshlandi. Bunda D.Xayms tomonidan 1972-yilda “kommunikativ kompetensiya” tushunchasi
kiritiladi. Kompetensiya/kompetentlik kategoriyalarini tilni, aynigsa, ikkinchi (ona tilidan tash(}(ari)
tilni o‘rganish nazariyasi va amaliyotida, boshqarishda, rahbarlikda, menejmentda professionallik va
muloqotni o‘rlg(anishda foydalanila boshlandi.

Kommunikativ komgetensiya — ijtimoiy vaziyatlarda ona tilida hamda birorta xorijiy tilda
o‘zaro muloqotga kirisha olishni, muloqotda muomala madaniyatiga amal qilishni, ijtimoiy
mos(llashuvchanlikni, hamkorlikda jamoada samarali ishlay olish layoqatlarini shakllantirishni nazarda
tutadi [4].

Bugungi kunga qadar “kommunikativ kompetesiya” tushunchasiga bir qanqa chet el va
mahallty pedagoglar tomonidan turlicha ta’riflar berilgan. Pus pedagogigi S.A.Gilmanova o‘zining
ilmiy faoliyatida nolingvistik fakulteti talabalarining chet tilidan kommunikativ kompetensiyasini
rivojlantirishning pedagogik shartlarini tahlil qilgan va ko‘plab ta’riflarni keltirgan [5].

Pedagogika fanlari nomzodi E.I.Litnevskaya “kommunikativ kompetensiya” atamasiga “nutq
faoliyatining barcha turlarini hamda og‘zaki va yozma nutq madaniyati elementlarini, ma’lum bir
yosh uchun hayotiy ahamiyatga ega bo‘lgan muloqot sohalari va vaziyatlarida tildan foydalanishning
asosiy ko‘nikmalari va malakalarini egallash» deb ta’rif beradi [5].

M.R.Lvovning ta’kidlashicha, “Kommunikativ kompetensiya — til (ona tili va ona tili bo‘lmagan),
uning fonetik xususiyatlari, leksik va grammatik birli]glari, stilistikasi, nutq madaniyati, ushbu til
vositalariga ega bo‘lish va nutq faoliyati turlarini — nutqni bilishni bildiruvchi tushunchadir. U
kommunikativ kompetensiyaga tabiiy nutq faoliyati natijasida va maxsus tayyorgarlik natijasida
erishiladi — deb ta’kidlaydi [5].

' Blfl gqancha pedagog va lingvistlar kommunikativ kompetesiyani bir qancha tarkibiy qismlarga
ajratishgan.

[.L.Beam kommunikativ kompetensiyani quyidagilarga ajratadi: 1) lingvistik; 2) nutqiy; 3)
jjtimoiy-madaniy; 4) kompensatsiya kompetensiyasi. [.L.Bim ushbu kompetensiyalarning barchasi
o‘qish, gapirish, yozish va tinglash qobiliyatlari bilan bog‘ligligini ta’kidlaydi.). [5]

Kommunikativ
kompetensiya
Lingvistik Il  Nutqiy
kompetensiya kompetensiya

[jtimoiy-
madaniy (um
kompetensiya

O'qish Gapirish Yozish Tinglash
qobiliyati qobiliyati qobiliyati qobiliyati

1-chizma. [.L.Bimmning fikriga ko‘ra kommunikativ kompetensiya haqidagi qarashlari

Pedago gika fanlarinomzodi T.A.Pirkova kommunikativ kompetensiya bir gancha kompetens1yalar
yig‘indisidan iboratligini aytadi. U “Kommunikativ kompetensiyaning tarkibi xilma-xil bo‘lib,
murakkab yaxlitlikni tashkil etadi. Unda bir nechta kompetensiyalar, shu jumladan, lingvistik
kompetensiya ajralib turadi” — deydi [6].

M.Z. Biboletova chet tillarini o‘rganish nuqtayi nazaridan kommunikativ kompetensiyaning
quyidagi tarkibiy gismlarini taklif giladi:

- nutqiy kompetensiya - nutq faoliyatining to‘rtta asosiy turi (gapirish, tinglash, o‘qish, yozish)
bo‘yicha muloqot qoblllyatlarlnl rivojlantirish;

- til kompetens1yas1 — o‘quv dasturiga muvofiq yangi til vositalarini (fonetik, imlo, leksik,
grammatik) o‘zlashtirish; o‘rganilayotgan tilning lingvistik hodisalari, fikrni ona va chet ‘tillarida
1fodalashning turli usullari haqidagi bilimlarni o‘zlashtirish;

- ijtimoiy-madaniy / madaniyatlararo kompetensiya - boshlang‘ich sinf o‘quvchilarining tajribasi,
qiziqishlari, psixologik xususiyatlariga mos keladigan mavzular, o‘rganilayotgan tilda muloqot
qiluvchi mamlakatlarning madaniyati, an’analari, vogeliklari bilan tanishish; madaniyatlararo muloqot
nuqtayi nazaridan o‘z mamlakatini, uning madaniyatini ifodalash qobiliyatini shakllantirish;

-kompensatorlik kompetensiyasi-axborotniqabul qilish vauzatishdatil vositalarining yetishmasligi
sharoitida vaziyatdan chiqish ko‘nikmalarini rivojlantirish (o‘quvchini murakkab holatda vaziyatdan
oson chiqish kompetensiyasidir) (o‘quvchida bo‘lishi kerak: o‘z-o°‘zini boshqarish qobiliyati,
tashkilotchilik, kamtarlik, talabchanlik, jamoa bilan birgalikda ishlash, faollik, kreativlik bo‘lishi
kerak ). Kommunikativ kompetensiyaning tarkibiy qismlarini quyidagi rasmda umumlashtirishimiz
mumkin) [3].

Azimov va Shukinalar tomonidan tartib berilgan pedagogik ensklopediyada kommunikativ
kompetensiyaga bir necha xil ta’riflar keltirilgan. Unga ko‘ra:

- o‘quvchilar uchun kundalik, ta’lim, ishlab chigarish va madaniy hayotda dolzarb bo‘lgan muloqot
vazifalarini chet tili yordamida hal qilish qobiliyati;

- o°‘quvchining muloqot magsadlariga erishish uchun til va nutq faktlaridan foydalanish qobiliyati;

- nutq alogasining turli sharoitlarida lingvistik kompetensiyani amalga oshirish qobiliyati.

Psixologik nuqtayi nazardan kommunikativ kompetensiya, eng avvalo, shaxsning nutq faoliyatini
uning samarali shakllarida muloqot holatiga adekvat (tenglashgan, mos, aynan bir, o‘xshash) tashkil
eta olish qobiliyatidir [2, 98].

Ko‘pgina adabiyotlarni tahlil qilganimizda shunga amin bo‘ldikki, ko‘pgina xorijiy
tadqiqotchilarning fikriga ko‘ra kommunikativ kompetensiyani shakllantirish vazifasi chet tillarini
o‘rganish jarayonida amalga oshiriladi deb garaladi. Shunday pedagoglardan biri I.A.Zimnyayadir. U
kommunikativ kompetensiyani “shaxsning muloqotda kommunikativ faoliyati subyekti rolini o‘ynash
qobiliyati” deb belgilaydi.

Bizning fikrimizcha esa, kommunikativ kompetesiya — bu o‘quvchilarning o‘zgalar nutqini
tushunishi, o‘zining og‘zaki va yozma, ichki va tashqi nutqgiga ega bo‘lishi, nutq vaziyatiga mos
bo‘lgan fikrlarni ayta olishi, turli xil nutqiy vaziyatlardan chiqib keta olish uchun zarur bo‘lgan bilim
va ko‘nikmaga ega bo‘lishi.

Kommunikativ kompetensiya nafaqat chet tillarini, balki ona tilini o‘rganish jarayonidagi eng
muhim vazifalardan biridir. Fikrimiz dalili sifatida shuni aytishimiz mumkinki, ‘“Maktabgacha,
umumiy o‘rta, o‘rta maxsus, professional va oliy ta’lim tizimlarida ona tili fanining uzviyligini
ta’minlash konsepsiyasi”’da ona tili fani orqali o‘quvchi shaxsida fikrlashga, o‘zgalar fikrini anglashga,
oz fikrini og‘zaki hamda yozma shaklda nutq sharoitiga mos ravishda to‘g‘ri va ravon bayon qila
olishga qaratilgan nutqiy (kommunikativ) kompetensiya rivojlantirilishi ta’kidlangan.

Bundan tashqari, boshlang‘ich sinf o‘quvchilarini fikrlashga, o‘zgalar fikrini tushunishga,
anglaganlarini tizimli ravishda og‘zaki hamda yozma shaklda qayta bayon qila olishga, boshqalarga
aniq qilib yetkazib bera olishga o‘rgatish, ya’ni ularda kommunikativ kompetentlikni rivojlantirish,
mantiqiy, tanqidiy, kreativ va tizimli fikrlash, mustaqil qaror qabul qila olish, o‘quvchilarning o‘z
intellektual qobiliyatlarini namoyon eta olishilari va ma’naviy jihatdan yetuk shaxs sifatida o‘sib
lﬁlg‘%}l/ishl(;lyi uchun zarur shart-sharoit yaratish ona tili fanini yanada rivojlantirish magsadlaridan biri

isoblanadi.

Muhokamalar. Boshlang‘ich sinf o‘quvchilarida kommunikativ kompetensiyani shakllantirish
ona tili va boshqa fanlardan nazariy bilimlar va amaliy ko‘nikmalarni egallashlariga yordam beradi.
Chunki o quvchllar muloqot qilish natijasida dunyoni yanada kengroq anglab boradilar. Bu esa
ularning ta’limning keymg bosqlchlarlda ham bilimlarni puxta egallashga yordam beradi. Shuning
uchun ham boshlang ich sinf o‘qituvchisi kommunikativ kompetensiyaning mazmun-mohiyatini
chuqur anglashi, o‘quvchilarda mulogotchanlik ko‘nikmalarni shakllanitirishning usullarini bilishi

lozim.

O‘%llvchilarda kommunikativlik kompetensiyasini shakllanitirishning yana bir muhim xususiyati
shundaki, Milliy o‘quv dasturiga ko‘ra ona tilidan o‘quvchilarda fanga oid lingvistik kompetnsiyalarni
tarkib toptirish lozimligi belgilangan. Lingvistik kompetensiya esa kommunikativ kompetensiyanin
asosily tarkibiy qismidir. Shunday ekan, o‘quvchilarning lingvistik malakalarini rivojlantiris
kommunikativ kompetensiyaning shakllanishi bilan birgalikda amalga oshiriladi. Lingvistik
kompetenlikka ega bo‘lgan o‘quvchi pragmatik kompetensiyaga, ya’'ni turli xil nutq vaziyatlaridan
chiqib keta olish qobiliyatiga ega bo‘ladi. Bundan ko‘rinib turibdiki, har uchala kompetensiya bir biri
bilan bog‘liq. Ularning o‘zaro bog‘ligligini quyidagi chizmada ko‘rish mumkin:

Kommunikativ
kompetensiya

Pragmatik Lingvistik
kompetesiya kompetensiya

2-chizma. Kommunikativ, lingvistik va pragmatik kompetensiyaning o‘zaro bog‘liqligi

Kommunikativ kompetensiyaning zarur darajasi o‘qitish bosqichi va magsadi bilan belgilanadi.
O‘quvchilarda  kommunikativ kompetensiyani shakllantirishda ta’limning har bir bosqichida
alohida e’tibor beriladi. O‘quvchilarning yoshi ulg‘aygan sari ularning kompetentligiga qo‘yilgan
talab ham ortib boraveradi. Bundan tashqari dars jarayonidagi tillararo integratsiya kommunikativ
kompetensiyani, ya’'ni ijtimoiy vaziyatlarda ona tilida hamda xorijiy tilda muloqotga kirisha olish
layoqatini yanada rivojlantiradi.

Boshlang‘ich sintf o‘quvchilarida komminikativ kompetensiyani shakllantirishda bir gancha
muammolar mavjud bo‘lib, ularni hal qilmay turib natijaga erishish qiyin. Ular quyidagilar:

- o‘quvchilardagi qo‘rquv hissi. Qo‘rquv hissi o‘quvchilarning o‘z imkoniyatlarini ko‘rsatishga
halaqit beradi. Ichki qo‘rquvga ega bo‘lgan o‘quvchilarni doimo “xato qilib qo‘ysamchi?”’, “mening
fikrim xato bo‘lsachi?” kabi savollar qiynaydi.

- o‘quvchining tortinchoqlligi. Odatda, tortinchoq o‘quvchilar muloqot jarayonida juda passiv
bo‘ladilar. Ularda tortinchoqlik bolalikda paydo bo‘ladi. Agar bunday o‘quvchilarda muloqotchanlik
ko‘nikmasi to‘g‘ri shakllantirilmasa, ularda tortinchoqlik uzoq muddat saqlanib qolishi mimkin.

- o‘quvchining darsdagi nofaolligi;

- o‘quvchilarning o‘z shevasida gapirishi.

Boshlang‘ich sinf o‘quvchilarida kommunikativ kompetensiyani shakllantirish ulani o‘qish,
yozish, gapirish va tinglashga o‘rgatish orqali amalga oshiriladi. Savod o‘rgatish davridan boshlab
to‘rtala yo‘nalish ham parallel ravishda olib boriladi. Bu turli xil mashqlar bilan tizimli ravishda
ishlash orqali amalga oshiriladi. Boshlang‘ich sinf o‘quvchilarida muloqotchanlikni shakllantirishda
kommunikativ mashqlar yetakchilik qgiladi.

Kommunikativ mashqlar nutq malakalarini shakllantirish va til bo‘yicha amaliy bilimlarning eng
yugqori darajasini ta’minlaydigan 1jodiy mashq turi. [2, 103].

Og‘zaki va yozma nutq ko‘nikmalarini rivojlantirish uchun foydali bo‘lgan yagona mashqlar
kommunikativmashqlarvaxususan, jjodiy xarakterdagi kommunikativmashqlardir[7]. Kommunikativ
mashqlar ba’zi talablarga javob berishi kerak.

- mashqlar aniq nutq vaziyatini, tabiatda sodir bo‘layotgan jarayonlarni ifodalashi kerak;

b) mashq sharti tushunarli, topshiriq aniq bo‘lishi kerak;

- mashgqlar o‘quvchilarni tezda charchatmasligi va davomiyligi 3-5 dagiqadan oshmasligi kerak.

Kommunikativ mashqlarni bir nechta turlarga bo‘lish mumkin:

1. Og‘zaki nutqni rivojlantirishga qaratilgan kommunikativ mashqlar (matnni qayta so‘zlab berish,
matn yoki video ketma-ketlikni qayta aytib berish, aytilayotgan vaziyatga nisbatan fikr bildirish,
matnni davom ettirish va boshqalar).

asosida matn tuzish, rasmlar asosida matn tuzish, aralash berilgan gaplardan matn tuzish va boshqalar).

3. O‘quvchilarga beriladigan mustaqil topshiriglar (alohida so‘z va so‘z brikmalarini to‘g‘ri talaffuz
qilish va o‘qish, matnning ayrim qismlarini o‘qishnimashq qilish, tinglab tushunish ko‘nikmalarini
rivojlantirish mashqlari va boshqalar).

Xulosa qilib aytadigan bo‘lsak, til ta’limi jarayonida boshlang‘ich sinf o‘quvchilarida
kommunikativ kompetensiyani shakllantirish eng muhim vazifalardan biridir. Bunda ona tili va o‘qish
savodxonligi darslari “muloqot darslarga” aylanmog‘i lozim. Buning uchun esa har bir darsning eng
katta qismi kommunikativ mashgqlarga ajratilishi kerak. Kommunikativ mashqlar ganchalik xilma-xil
va mazmunli, aniq maqsadga yo‘naltirilgan bo‘lsa, o‘quvchilar shunchalik muloqotchanligi ortadi.

Jurnal Ommaviy axborot vositasi davlat ro‘yxatidan 2020 yil 6 oktyabrda o‘tgan.
Jurnal har oyda bir marta o‘zbek, rus va ingliz tillarida nashr etiladi.
Jurnalning hajmi 60x84, 1/8, A-4;

«Ta’lim va innovatsion tadqiqotlar» xalgaro ilmiy-metodik jurnali 2020 yil oktyabrdan nashr
etilmoqda.

Pedagogika, psixologiya, filologiya va tilshunoslik, matematika, fizika va mexanika,
texnika fanlari, tabiatshunoslik, tarix va falsafa, turizm va iqtisodiyot, axborot kommunikatsion
texnologiyalari, geografiya sohalardagi ilmiy va ilmiy-uslubiy materiallarni o‘z ichiga oladi. Nashr
qilingan materiallar mualliflari O‘zbekiston Respublikasi hamda yaqin va uzoq xorijning yetakchi
olimlari, tadqiqotchi-izlanuvchilari.

Jurnalning kalit so‘zlari:
Oliy pedagogik ta’lim nazariyasi va amaliyoti; umumiy va maxsus pedagogika va psixologiya,
pedagogika va innovatsiya, integratsiya,O‘zbekiston, Rossiya va xorijiy mamlakatlarning ta’lim
tizimi; ta’lim jarayoni; ko‘p madaniyatli va mintaqaviy ta’lim; III Renessans, XXI asrdagi ta’lim;
ta’lim va tarbiya sohasidagi milliy va qadriyat ustuvorliklari; ta’lim sifatini monitoring qilish;
uzluksiz pedagogik ta’lim tizimi; ta’lim dasturlari; umumiy o‘rta va o‘rta maxsus, kasb-hunar
ta’limining davlat ta’lim standartlari; o‘qituvchilarni tayyorlash tizimidagi ta’lim texnologiyalari.

